
LA PRESCHENTAZIUN DA L'EMNA

M Las plantas, ils animals e I'uman fur-
man en lur summa la varietad da tut ils
essers vivents u creatiras. Da preschent
giascha il dumber da las creatiras enco-
nuschentas sin I'entir planet tar radund
1,8 milliuns (circa 400000 spezias da
plantas e passa 1,4 milliuns spezias
d’animals). La gronda part da las creati-
ras én pero pitschnas e na dattan betg
en egl; e bleras dad ellas én anc dal tut-
tafatg nunenconuschentas. La biodiver-
sitad n’¢ betg repartida egualmain e tscher-
tas gruppas én pli diversifitgadas che au-
tras. Var dus terzs da tut las spezias terre-
stras sa chattan en ils guauds tropics. (Per
cumparegliar: tar nus datti var 10 000 spe-
zias da plantas e var 40 000 spezias d’ani-
mals.) La mesadad da tut las spezias des-
crittas fin oz

en insects, in-
clus var
300 000 dif-
ferents baus.
Las bacterias
én medema-
main fitg di-
versifitgadas: scienziads norvegiais han
chattd tranter 4000 e 5000 spezias da
bacteria en in sulet gram terratsch.

La plipart dals mammals, utschels, rep-
tils, amfibis e da las plantas da flur ¢ de-
scritta. Ina gronda part dals organissems,
surtut dals organissems microscopics (mo-
nocellulars e bacterias), ma era dals verms,
bulieus, chariels e dals insects & anc nunen-
conuschenta e represchenta la «fora naira
da la taxonomia». Ins ha sviluppa diffe-
rents models per stimar il dumber total da
las spezias sin il planet. Ils resultats varie-
schan tranter 3 e 100 milliuns. Il «Global
Biodiversity Assessment» da las Naziuns
unidas stima il dumber da las spezias des-
crittas a 1,75 milliuns, ed il dumber da las
spezias che vivan da preschent sin terra a
13,6 milliuns. Mintg'onn scuvran ils
scienziads var 13 000 spezias novas. Da las
radund 400 000 spezias da plantas ch’én
vegnidas descrittas én mo 5000 perscruta-
das medicinalmain. Tranter las spezias anc
betg exploradas sa zuppan forsa remedis
per malsognas oz anc incurablas.

Urden en la varietad

Sch'ins vul far urden en questa gronda va-
rietad, classifitgesch’ins las spezias en grup-
pas da parentella. Co pon ins perod decider
quant parentadas che las creatiras én? Ils
biologs cumpareglian las creatiras ina cun
lautra. Sck’ins observa bain quellas, pon
ins distinguer ils tratgs cuminaivels e las
differenzas. Per far quai examinesch’ins
surtut la statura d’ina creatira. Examinond
quella vesins tge organs ci'il corp ha e nua
che quels sa chattan en la planta u 'animal.
s pli impurtants elements per la cumpa-
Ils pli impurtants el ts per | p
regliaziun chatt'ins dentant mo a lintern
a la creatira. La cumparsa exteriura, sco
dal tira. L p t
per exempel la colur e la grondezza, ¢ per

La classificaziun da las plantas e dals animals

il solit irrelevanta. Per definir il grad da pa-
rentella reunesch’ins tut ils tratgs cuminai-
vels e tut las differenzas. Pli sumegliantas
che duas creatiras én e pli parentadas ch’el-
las én.

Ina spezia consista d’individis che sa
distinguan mo pauc, che san sa reproducir
e producir descendents fritgaivels. Tut las
sorts da merlotschas appartegnan per
exempel ala spezia merlotscha e tutlas flurs
dent-liun a la spezia dent-liun. Lurticla
morta taclada e I'urticla morta d’aur én
bain differentas spezias, ma ellas han blers
tratgs cuminaivels ed appartegnan perquai
al medem gener. Il startugl da pra cumin e
la bigiola ruschnanta appartegnan a dus
geners differents. Tut ils trais geners num-
nads han tscherts tratgs cuminaivels ed ap-
partegnan perquai a la medema famiglia.
Famiglias parentadas furman in urden,
plirs urdens furman ina classa e pliras clas-
sas furman in tschep.

Mintga spezia d’animal e da planta ha
in num scientific dubel. Lemprima part
dal num inditgescha il gener e la segunda
part la spezia. Lurticla morta taclada sa
numna per exempel Lamium maculatum e
Turticla morta d’aur Lamium galeobdolon.
Ils nums derivan per ordinari dal latin e dal
grec. Els valan sin 'entir mund. Uschia na
datti betg confusiuns.

Ma la scienza fa magari er novas enco-
nuschientschas che pretendan d’adattar
ina taxonomia u l'autra. Tals svilups — che
na vegnan betg resguardads qua per motivs
da simplificaziun — én per exempel: da dif-
ferenziar tranter creatiras cun e senza nu-

schegl da la cella (las bacterias); da stgaffir
in agen reginavel dals monocellulars (ils
protists); da sparter ils bulieus da las plan-
tas. En pli discurran ils scienziads oz savens
da trais domenas (geneticas) ch’én surordi-
nadas als singuls reginavels: las bacterias,
las archaeas (che tutgavan pli baud tar las
bacterias) e la terza domena che cumpiglia
tut las creatiras cun nuschegl da la cella (ils

La biodiversitad
cumpiglia plirs ni-
vels d’organisaziun
dals organissems.

eucariots). E gia vegn discussiunada ina
nova subdivisiun dals eucariots en sis
uschenumnadas «supergroups».

Classificaziun da las plantas

Las plantas én la funtauna da la vita. Senza
quellas na pudessan blers auters organis-
sems betg viver. Els dependan da las plan-
tas ch’én lur nutriment. La gronda part da
las plantas producescha I'agen nutriment
cun agid dal sulegl. I dat duas categorias
fundamentalas da plantas: las plantas cun
flurs e quellas senza flurs. Las plantas «pri-
mitivas» sco las algas, ils lichens, ils mi-
stgels, la fletga e las spurellas appartegnan
a las plantas senza flurs.

Las algas: Las algas na flureschan betg.
Diatoms (algas cun ina suletta cella) han
ina crusta transparenta da silicat, ina sub-
stanza sumeglianta al vaider. Autras algas
furman lungas chadainas da cellas e cre-
eschan uschia entirs tarpets cun lur fils.

IIs lichens: 1ls lichens sa cumponan da
dus organissems differents: in‘alga ed in
bulieu. Las cellas da I'alga vivan tranter ils
filins dal bulieu. Cun I'agid dal sulegl pro-
duceschan ellas il nutriment per il bulieu.
Quel na sa betg nutrir sasez e muriss senza
lalga. Lichens creschan fitg plaun e vegnan
fitg vegls.

1] mistgel: 11 mistgel plat, il mistgel fe-
glius ed autras spezias dals mistgels vivan
en territoris umids. Els na fan betg flurs e
sa reproduceschan tras sporas.

Fletga e spurellas: Fletga e spurellas én
plantas primitivas senza flurs che sa repro-
duceschan tras sporas e betg tras sems.
Omaduas plantas existan gia dapi 300 mil-
liuns onns. I datanc ozendi fitg bleras sorts
da fletga, perd mo pli 30 spezias da spurel-
las. Guauds da spurellas e pattas-luf furma-
van ina giada la gronda part da la vegeta-
ziun. Questas plantas gigantas pudevan
avair in'autezza da 45 m. En il decurs da
300 milliuns onns én lur restanzas sa trans-
furmadas en charvun.

Las plantas cun flurs sa dividan en duas
sutgruppas: las plantas cun sem avert (ils
gimnosperms), per exempel las coniferas
(plantas da guglias), e las plantas cun sem
cuvert (ils angiosperms), las plantas cun
flurs per propi. I dat circa in quart milliun
spezias da plantas cun flurs. Ellas creschan
praticamain dapertut, tant a 'ur dals gla-
tschers sco en ils desert.

Classificaziun dals animals

Ils animals senza spina dorsala (inverte-
brads): 1ls animals senza spina dorsala én ils
pli vegls animals dal mund. Oz vivan pli
ch'in milliun spezias. Els én bler pli nume-
rus cl'ils animals cun spina dorsala. Inver-
tebrads, sco ch’ins numna era ils animals
senza spina dorsala, datti en las pli diffe-
rentas furmas e grondezzas: organissems
monocellulars, curals, insects, conchiglias,
glimajas, filiens, giombers, millipes, verms
e blers auters. Caracteristica dals inverte-
brads: els n’han betg ina spina dorsala.

1ls peschs: Ils peschs én sa sviluppads dals

invertebrads avant 500 milliuns onns. Oz
vivan circa 25 000 spezias. Quai ¢ dapli che
tut ils mammals, utschels, reptils ed amfi-
bis ensemen. I vegnan differenziadas las
sutclassas dals peschs cun restas (ossa dira)
e dals peschs cun rotla (ossa loma). A la se-
gunda — ch’¢ bler pli pitschna — apparte-
gnan per exempel ils squagls. Caracteristi-
cas dals peschs: els vivan en 'aua e respiran
oxigen tras brantschas (darar er cun agid
d’in lom); els nodan cun nudaglias; il corp
¢ cuvert cun squamas.

Ils amfibis: 1ls amfibis én sa sviluppads
dals peschs avant 350 milliuns onns. Oz
vivan circa 3000 spezias: raunas, rustgs e
salamanders. Caracteristicas dals amfibis:
els vivan sin la terra e sa multiplitgeschan
en 'aua; els percurran trais stadis: ov, larva
(sittola) ed animal creschi; ils animals cre-
schids respiran tras loms; la temperatura da
lur corp n’¢ betg constanta; la pel ¢ loma e
senza squamas.

s reptils: 1ls reptils én sa sviluppads dals
amfibis avant 300 milliuns onns. Oz vivan
circa 6100 spezias: luschards, serps, tarta-
rugas e crocodils. Era ils dinosaurs eran
reptils. Caracteristicas dals reptils: els vivan
per regla sin la terra; els respiran tras loms;
la temperatura da lur corp n'¢ betg con-
stanta; lur pel sitga ¢ savens cuverta cun
plattas d’ossa.

1ls urschels: 1ls utschels én sa sviluppads
dals reptils avant 140 milliuns onns. Oz vi-
van circa 9000 spezias sco per exempel pin-
guins, kiwis e cicognas. Prest tutils utschels
pon sgular. Els han alas empé da las chom-
mas davant. Lur ossa ¢ fitg leva, lur corp ¢
cuvert cun plimas. Caracteristicas dals
utschels: els han plimas; els respiran tras
loms; la temperatura da lur corp € constan-

La varietad da las
spezias en flora e
fauna (simplifitga):

Ticheps da plantas

— Algas blauas, bacterias (3600 spe-
zias)

— Algas (33 000 spezias)

— Bulieus (90 000 spezias)

— Lichens (20 000 spezias)

— Mistgels (26 000 spezias)

— Fletga (15 000 spezias)

— Plantas da sem (236 000 spezias)

Ticheps d animals

— Monocellulars (27 000 spezias)
— Spungias (5000 spezias)

— Celenterats (9000 spezias)

— Verms plats (12 650 spezias)

— Verms radunds (12 480 spezias)
— Anellids (17 000 spezias)

— Atropods (1 000 000 spezias)
— Molluscs (130 000 spezias)

— Dermaspinas (6000 spezias)

— Vertebrads (46 500 spezias)

La mesadad
da tut las spezias
descrittas fin oz
en insects.

ta; els fan ovs cun crosa ch’els cuan cun la
temperatura da lur corp.

Ils mammals: lls mammals én sa svilup-
pads dals reptils il temp dals dinosaurs,
avant 200 milliuns onns. Oz vivan circa
4500 spezias sco il kenguru, Ielefant, il ra-
tun, il giat, la balena e 'uman. Caracteri-
sticas dals mammals: la mamma tezza ils
pitschens; il corp & cuvert cun pelegna; els
han ina temperatura constanta e regule-
schan quella cun suar; els han in grond
tscharve; els respiran tras loms.

Biodiversitad

La biodiversitad cumpiglia plirs nivels
d’organisaziun dals organissems. En gene-
ral definesch’ins la biodiversitad sco la di-
versitad da las spezias d’animals e da plan-
tas che vivan en ina regiun specifica. Ma
quai na tanscha betg per tegnair quint da
la cumplexitad e da la variabladad dals or-
ganissems. La biodiversitad signifitgescha
sin il nivel molecular la diversitad genetica
entaifer ina spezia, ina populaziun uin in-
dividi: ils gens determineschan il caracter
unic da mintga individi a l'intern da min-
tga spezia. La diversitad genetica ¢ impur-
tanta per permetter a las spezias da s'adattar
a las midadas da las cundiziuns da 'am-
bient. E sin il nivel pli aut discurr’ins da la
diversitad dals ecosistems. Questa cumpi-
glia tut las cuminanzas, en las qualas vivan
las spezias, e las interacziuns ecologicas
d’ina vart tranter las spezias, e da 'autra
vart tranter las spezias e lur spazi vital.

Pertge tut quests nivels d’organisaziun
per discurrer da la medema chaussa?
Sch'ins vul quantifitgar la biodiversitad e
surtut mantegnair ella, ston ins resguardar
tut quests parameters. La diversitad da las
spezias na tanscha betg per tegnair quint
da la biodiversitad. D’ina vart én tschertas
spezias geneticamain pli diversifitgadas che
autras e pon perquai s'adattar meglier a las
midadas da 'ambient. Da l'autra vart na
dependa la ritgezza d’ina cuminanza u d’in
ecosistem betg sulettamain dal dumber da
las spezias existentas, mabain da las ca-
racteristicas da questas spezias e da lur in-
teracziuns che dattan ina differenta dina-
mica a mintga ecosistem. La vita sin terra
pon ins descriver sco ina «rait». Per s'ima-
ginar questa rait d’interacziuns tanschi per
exempel da pensar a las chadainas da nu-
triment, nua che mintga element contri-
buescha al bun funcziunament ed a 'equi-
liber d’in spazi da viver. Mintga animal u
planta gioga ina rolla, nutrescha ils orga-
nissems che sa chattan sur el/ella en la cha-
daina e regulescha las populaziuns da quels
chel u ella maglia.

La preschentaziun:
Dossier «La diversitad biologica».

